
Efesios )

Apostol Pablo Efeso Marcacho

Criyicugcunaman Carta
Apatsingan

Efeso marcaga Asia provinciapa capitalninmi
cargan. Lamar cuchuncho jatun marca captinmi,
maytsaypltapls runacuna biquincunawan negoci-
uta ranticugnin aparnin, imaycata rantipacuyag-
pis. Tsay Efeso marcamanmi apostol Pablo char-
gan, Sefior Jesucristopa Alli Willacuyninta willa-
cunanpag. Apostol Pablo willacuptin runacuna
cushishga chasquiyaptinmi, tsay Efeso marcacho
Pablo ishcay wata tdcurgan Sefior Jesucristopa
Alli Willacuyninta yachatsicurnin. Tsaycuna lla-
panpag masta musyanayquipag liyinqui Hechos
capitulo 19.

Cay cartachomiapostol Pablo Efesocho criyicug-
cunata musyatsirgan, Dios Yaya alldpa cuyapéacug
cangantawan jutsantsicpita perdonacug cangan-
tapis (capitulo 1-3). Tsaynollam willacurgan, Dios
Yaya munangannolla shumag cawacuyénanpag
(capitulo 4-6).

Apostol Pablopa saludacuynin

1Noga Pablom Dios Yayapa voluntininwan Sefior
Jesucristopa apostolnin car, cay cartata gellgamd,
[Efeso marcacho] Dios Yaya acrangan jutsannag
cumplidu runacunaman y Seflor Jesucristota
chasquirnin criyicugcunamanpis. 2 Taytantsic
Dios Yayawan Seflor Jesucristo cuyacur

llaquipdcuy yanapacuynincunawan, llapan ben-
diciunnincunata gamcunaman cachaycamutsun,
alli pasacuych6 cawacuyénayquipag.

Serior Jesucristopitam llapan imayca bendici-
unta chasquishcantsic

3 Llapantsic alabaycushun Sefior Jesucristopa
Taytan Dios Yayata. Paymi Sefior Jesucristowan
jucllayllané canapag, janag patsa cielupita
tucuyldya bendiciunninwan bendicimashcantsic.
4 Quiquin Dios Yayam cay patsatapis manarag ca-
marnin acramashcantsic, quiquinpa puntancho
alli rurag runang jutsannag cawanapag. Alldpa
cuyamarnintsicmi, > Dios Yayaga unaypitana
quiquin munarmi, cushicuy voluntininwan
dispOnishga cargan, imayca wamrancunatanolla
rasumpa chasquiméanapag Sefior Jesucristo
nogantsicraycu cruzché wafiunganpita. 6 Tsaymi
Dios Yayata alabashun alldpa cushicuypag
yanapacuyninta, gener0so cayninwan cuyay
Tsurin Sefior Jesucristoman criyicungantsicraycu
garamangantsicpita. 7 Payga allapa cuyacuy
yanapacuyninwanmi llapan jutsantsiccunapita
perdonar salvamashcantsic, japallan cuyay
Tsurin Jesucristo cruzché wafiurnin yawarninta
jichanganpita. & Quiquin Dios Yayam Tsurin
Jesucristowan alldpa generdso cayninwan
rasumpa llapan cuyacug yachay poderninta
jancat garamashcantsic. 9 Dios Yayaga
cushishgam regetsir entenditsimashcantsic,
quiquin yarpangantanolla imaycatapis
ruranapag. Payga unaypitanam yarpargan,
japallan  Tsurin  Jesucristowan llapanta

musyatsicur entenditsiménapag. 10 Tsaymi
cay llapan yarpangancunata mana juc pantar
cumplishga, disponingan junag chiramuptin
janag patsa cieluchd caycagcunatawan cay
patsaché caycagcunatapis gorisquiptin juc
shongonoélla shumag cuyanacur imaycatapis
entendinacurnin, Sefior Jesucristopa Mandacuy
Reynoncho llapan cayanga.

11 Sefior Jesucristoman rasumpa firmi
criyicungantsicpitam, rasumpacag erenciantsicta
chasquinapag acramashcantsic. Tsayno
cananpagmi unaypitana dispOnishga cargan,
cay munduta camagnin poderdso Dios Yaya
quiquinpa volunténinwan. 12 Tsayno llapantam
puntapitana disponishga cargan, nogantsicpis
confiacurnin Sefior Jesucristoman rasumpa
firmi criyicur alldpa cushicuypag poderdso
gloriancho6 alabanapag. 13 Tsaymi gamcunatapis
Dios Yaya salvaydshunayquipag rasumpacag Alli
Willacuyninta wiyarnin, Sefior Jesucristoman
criyicuyargayqui. Pero tsaynopam cananga
Sefior Jesucristowan jucllayllanéna shumag
cawacur, Espiritu Santo dniydshungayquita
chasquiyashcanqui imayca juc sélluwan séllugnd.
14 Dios Yayam imayca juc garantiatand Espiritu
Santota nogantsicman cachamushga, Paywan
pagta janag patsa cieluchopis mana ushacag
cawaychd cawanapag. Tsay mana ushacag
caway erenciantaga entregamdashun, Payllapana
canapagacrarninllapan mana allijutsancunapita
salvamarnintsicmi. Tsayno alldpa cuyacug
poderdso  cayninwan  salvamangantsicpita,
llapantsic cushishga alabarnin adorashun.

Apostol Pablo Dios Yayata agradécicurnin
mafiacun llapan criyicugcunapag

15 Tsaynépam nogaga quiquipa partipita,
Seflor Jesucristoman rasumpa criyicurnin
criyicugmajiquicunawan cuyanacurnin shumag
pisacuyangayquita ~ musyasquir, 16 imaypis
cada junag mafacurnin Dios Yayata allépa
cushishga agradécicuyta déjashcatsu, gamcuna
tsayné shumag cawacuycdyangayquita yarpar.
17 Tsaynéllam mafiacuycd Sefior Jesucristopa
Taytan Dios Yaya poderdso cayninwan
Espiritu  Santonpa podernintawan llapan
yachayninta gamcunaman churaycamunanpag.
TsaynOga Espiritu Santonwan revelayashurniqui
regeycatsiydshunqui, cada vez mas Payta
regernin rasumpa alli rurag canganta
musyaydnayquipagmi. 18 Tsayndllam mafiacuyca
gamcunapa yarpayniquicunata imayca juc actsi
actsignd, shumag entenditsiyashuptiqui Dios
Yayaman criyicugcuna imata shuyangantsictapis,
rasumpa entendir musyaydnayquipag. Tsaynoga
mafiac  poderdso  cayninwan  rasumpa
firmi criyicug jutsannagcunatawan pagta
catsimarnintsic, imayca juc alldpa chaniyog
cushicuy erencia dnimangantsicta garamaéanapag
canganta musyaydnayquipagmi, 19 imané alldpa
jatun mana ushacag podernin canganta. Tsaymi
llapantsic Payman criyicushgaga, poderninpis
nogantsicchdé caycan. Paypa poderninga
quiquin llapan poderninwan callpanta ricatsir
musyatsiydshunayquipag mafiacuyca. 20 Tsay
poderninllam Sefior Jesucristota wafiuscatsiyaptin
cawascatsimur, cieluché quiquinpa deréchucag

laddunman jamatsirgan, 21 cay patsacho llapan mas
mandacugcunanapitapis mas jancat mandacug
cananpag. TsaynOpam cay patsachdowan
janag patsa cieluchdpis, canan tiempuchdwan
shamug tiempuchdpis, Pay japallanna rasumpa
poderdso mandacug canga. 22 Quiquin Dios
Yayam llapan imaycatapis Sefior Jesucristopa
mandacuyninman churashga. TsaynOpam
llapan criyicugcunapa umannd cananpag,
Sefior Jesucristota imayca chaquin gopinmanno
churashga. 23 Llapantsic rasumpa criyicurmi
Sefior  Jesucristopa  japallan  cuerpunno
cawantsic. Tsaymi Sefior Jesucristoga llapan
criyicugcunachowan llapan imaycachdpis caycan.

2

Dios Yaya alldpa cuyamarnintsic Sefior Jesu-
cristowan salvamangantsic

1 Puntata unay tiempuchdga imayca
wafhushganOmi cayargayqui, tucuyldya mana
allicunata rurarnin jutsasapa. 2 Gamcunaga
cay munduché mana alli yachatsicuycu-
napa poderninwanmi jutsacunata rurar
cawayargayqui. Tsaynollam  Satanaspis
manacagcunata mandaydashurniqui, jutsa
ruraycunata mas yarpatsiyarniqui Dios Yayata
manana casuydnayquipag  catsiyashurgayqui.
3 Unayga llapantsicpis mana alli ruragcunawan
pagtam cawargantsic, quiquintsicpa yarpayn-
intsicwan munayllantsicta rurarnin. — Tsaymi
nogantsicpis alldpa mantsacaypag castiguta
chasquishwan cargan, llapan jutsasapacunawan

pagta. 4 Pero Dios Yayaga alldpa cuyacur
llaquipacug ~ cayninwanmi  cuyamarnintsic,
> juc mushog cawayta Sefior Jesucristowan
garamashcantsic, imayca wafhushgan0
jutsacunata rurarnin caycashgapis. iDios
Yayaga alldpa cuyacug poderdso cayninwanmi
gamcunata salvaydshushcanqui! 6 Dios Yayaga
cuyamarnintsicmi,  Tsurin Jesucristotawan
cawascatsimarnintsic, janag patsa cieluman
Paytawan pagta jamatsimashcantsic. 7 Tsaycuna
llapantam rurargan, imayca mana ni imay
ushacag alldpa llaquipédcur cuyacug canganta
gloriancho imayyagpis musyatsiménapag.
Tsaymi llapan bendiciunnintawan  Sefior
Jesucristota cay patsaman  salvamdnapag
cachamurgan. 8 Gamcunaga Dios Yayapa
cuyacuy yanapacuyninwanmi salvacashgana
cayanqui, Sefior Jesucristoman rasumpa firmi
criyicuyangayquipita. Tsayno salvacashgaga
cayanqui, quiquin Dios Yaya cuyayashurniqui
munayllanpita garayashungayquipitam, manam
quiquiquicunapa munayllayquicunapitatsu.
9 Tsay salvaciunga shamushga manam juc runa
imaytapis allita ruranganpitatsu. TsaynOpam
ni pipis quiquipa munayllanpita: “Nogaga
allishmi cawaci” nir, aldbacunanpag. 10 Quiquin
Dios Yayam Sefior Jesucristowan jucllayllatano
camamashcantsic rasumpa confiacurnin imaypis
allicunallata rurar, Pay camamangantsic Ora
dispOnir munangannolla cawacunapag.

Sefior Jesucristowan jucllayllané cawacun-
gantsic

11 Tsaymi cananga  yarpdyay mana
judiucagcuna yuriyangayquipita imano
cayangayquita. Gamcunaga manam judiu
castatsu cayashcanqui. Tsay judiucuna cuer-
puncunach6 sefalacuyanganga, quiquincunapa
maquincunallawan rurashga carmi niyan:
“Rasumpa sefialashga runam cantsic” nir.
Pero gamcunatanam niydshunqui: “Mana
seflalashga runacuna” nir. 12 Yarpdyay tsayno
niydshungayqui ~ witsayga  manarag  Sefior
Jesucristowan cawarmi, Israel runacunapita
raquicashga forastérund cayargayqui, Dios
Yaya alli cawacuyta aniyashungayquita
cumplinanpagcagta mana musyarnin.
Gamcunaga imaycapag yarpachacurmi, mana
ni imata shuyararnin mana Diosninnag cay
patsachd cawacuyargayqui. 13 Pero cananga
Sefior Jesucristowanmi pagta cawacuycdyanqui,
puntata raquicashga imayca  caruchond
cayangayquipita. Sefior Jesucristo cruzcho
yawarninta jichar wahunganpitam, quiquin Dios
Yaya gamcunataga Payman wititsiyashushcanqui
pagtan shumag cawacuydnayquipag. 14 Sefior
Jesucristom nogantsicpa cushicuy alli
pdasacuynintsicga. Paymi ishcan naciuncho
judiu y mana judiucagcunatapis jucllayllaman
ticratsishga. Imayca juc pergawan camantsash-
gané  chiquinacurnin ~ mana  witipanacur
cayangayquipitam Sefior Jesucristo jancat
pergata  juchutsigndé  amistatsiydshuscanqui.
15 Sefior Jesucristoga quiquinpa wafiuyninwanmi,
leycunapa mandacungan costumbrincunata
rurarnin mana Wwitipdnacur cayangayquita

ushacétsishga. Tsaynoga rurargan, Israel y
mana Israelcag marcacunapita runacunatapis
juc mushog marcatandlla quiquin Sefior
Jesucristollawan pagta cawacunapagmi. Tsayno
ruranganpitam cananga llapantsicpis, juc
castanolla cushishga cuyanacurnin alli pasacuychd
cawacushun. 16 Sefior Jesucristoga cruzchoé
wafiurmi, ishcay marcacuna pifianacurnin
chiquinacur caycdyaptin, ishcan marcata
tallushga Dios Yayawan alli pésacuychd shumag
cawacuydnanpag. Tsaynd chiquinacurnin
contra mana witipdnacur cayangantam, cruzcho
wafiurnin ~ jancat ushacatsishga jucllayllano
amistashga caydnanpag.

17 Sefior Jesucristo cay patsaman shamurmi,
shumag alli pésacuychd cawacuyédnayquipag
willacurnin yachatsicurgan.  Tsaynollam alli
pdsacuyta yachatsicur willacurgan, jucld caru
marcacunacho mana judiucagcunatawan
cercachdcag judiucunatapis. 18 Sefior
Jesucristoman rasumpa firmi criyicurllam
japallan Espiritu Santonwan quiquin Dios
Yayamanpis chayta puedishun. 19 Tsaymi
cananga jucld marcapita mana regeshga
forastérunatsu cayanqui, sindga mana jutsannag
criyicugmajiquicunapa aylluncunan0 carmi,
quiquin Dios Yayapa juc japallan mushog marcan
cayanqui. 20 Gamcunaga imayca juc wajinomi
cayanqui, juc alli cimientuwan Sefior Jesucristopa
unay willacug profétacunawan apostolnincuna
willacurnin patsatsishga cayashuptiqui. Tsay
alli cimientu rurashgach0 maestru rumiga
quiquin Sefior Jesucristom mas allish fuertita

catsiydshunqui. 21 Sefior Jesucristo alli cimientu
ruming captinmi, payman criyicurnin imayca
juc jatun wajita segurarnin sharitsishgano
caycdyanqui. Tsaymi Sefior Jesucristo gamcunacho
captin, imayca Dios Yayapa juc jatun santo
templunnd cayanqui. 22 Tsaynollam Sefior
Jesucristoman rasumpa firmi criyicurnin, imayca
jucllaylla perga tsaranganné pagta tsardtsinacur
Dios Yayapa tdcungan alli wajinndé cayanqui.
Gamcunapa shongoyquicunachOpis  Espiritu
Santonraycum, quiquin Dios Yaya tacun.

3

Seflor Jesucristopa Alli Willacuyninta apostol
Pablo mana judiucagcunata willacungan

1 Sefior Jesucristopa servignin cayniwan Alli
Willacuyninta willacungédpitam noga Pablo
carcelchd gaycuraycd. Tsaymi llapayqui mana
judiucagcunapa blenmqulcunaraycu Dios
Yayaman imaypis maflacuycd. 2 Gamcunaga
musyayanquim Dios Yaya alldpa llaquipécuy
yanapacuyninwan, bienniquicuna willacur
imaycatapis allillata rurandpag encargamarni
cachamanganta. 3 Dios Yayaga revelamarnimi
ricatsimashga, imayca pacayllapand llapan
rasumpacagcunallata willacunépag. Tsayno
rasumpa musyatsimashga captinmi, puntatana
ichicllatapis gellgamurnin willayargag. ¢ Cay
cartata shumag liyirmi tantiyacuyanqui,
Sefior Jesucristopa imayca pacaragno
revelaciun yachatsicuyninta entendir rasumpa
musyangdata. 5 Cay pacaraycagno revelaciun

yachatsicuynintaga manam ni imaypis, puntacag
runacunataga musyatsir willashgatsu ni
yachatsishgatsu cargan. Pero cananmi Siga
willacug profétancunatawan apostolnincunata
Espiritu Santopa revelarnin llapanta entenditsir
musyatsicunga. ¢ Tsay imayca pacaraycagnd
yachatsicuyga caynomi cargan: Sefior Jesucristo
cay patsaman shamurnin salvaciunpag Alli
Willacuyninta yachatsicunganpitam, cananga
judiu y mana judiucagcunapis, Dios Yayapa
llapan bendiciunni erenciata iwal chasquiyanga.
Tsaymi llapan judiu y mana judiucagcunapis
juc cuerpundlla cayan, quiquin Dios Yaya Sefior
Jesucristota dnicurnin cachamungan junagpita.

7 Nogaga manam Dios Yayata servirnin Alli
Willacuyninta yachatsicundpag merécirgatsu.
Tsaynd mana meréciycaptipis quiquin Dios
Yayam alldpa cuyamarni yanapamar, Espiritu
Santonpa poderninwan yachatsicurnin
willacundpag churamashga. 8 Nogagam
Dios Yayaman llapan criyicugcunapitapis
mas ménoslla ca. Pero tsayno caycaptipis
quiquin Dios Yaya cuyamar yanapamarmi
cay Alli Willacuyninta  encargamashga,
mana judiucagcunatapis Sefior Jesucristopa
imayca pacaragnd llapan bendiciunninwan
Alli Willacuyninta willacunépag. 9 Llapan
imaycatawan cay munduta camag Dios
Yayam encargamashga unaypitana quiquincho
pacaraycagno caycag Alli Willacuyninta willacur
llapan runacunata mas cldru musyatsicunépag.
10 Tsayndga cargan maytsaychd Payman
rasumpa llapan criyicugcunata salvanganta,

cieluch0 poderyog angelcunatawan waquincag
mandacug autoridicunatapis musyatsinanpagmi.
TsaynOpam llapanpis musyayanga Dios Yayapa
tucuyldya yachaynin canganta. 11 Dios
Yayam caycunataga rurashga, unaypitana
imayyagpis quiquin disponingannélla.  Tsayno
dispOnishgana cayninwan Sefior Jesucristota
cay patsaman cachamurmi &nimangantsicta
cumplirgan. 12 Cananga Sefior Jesucristocho
llapan libertdnintsic caycaptinga ni imapita mana
mantsacurnin Dios Yayaman mas witishun,
rasumpa  criyicuynintsicwan  confiacurnin.
13 Tsaymi rugayag noga caynd sufrir cangdpita
mana desanimacuydnayquipag. Cayno imayca
mana allicunatapis gamcunaraycu sufriycangata
ricar, Sefior Jesucristoman mas firmi criyicurnin
shumag cushishga cawacuyay.

Serior Jesucristopa alldpa cuyamangantsic

14 Tsayno canganpitam Taytantsic Dios Yayapa
puntanman gongorpaci. 15 Paypa shutintam
chasquishcantsic llapanwan juc ayllillana
cawacundpag, cay patsachd y janag patsacho
caycag llapan criyicugcunawanpis. 16 Tsaynollam
maflacuycd Dios Yayapa poderninwan Espiritu
Santopita tucuyld bendiciunnincuna shamugta,
shongoyquicunamanwan almayquicunaman
chasquir firmi tsaracurnin mas animacur
cawacuydnayquipag. 17 Tsayné rasumpa firmi
criyicuyangayquipita, imayca jucllayllano
quiquin  Sefior  Jesucristopis = gamcunacho
cawananpag. Tsaymi gamcunapag Dios Yayata
mafiacuycd cuyanacuyniquicunaché mas firmi

tsardcurnin, imayca alli jawayog jachano car,
18 gamcunaga jutsannag llapan criyicugcunawan
tantiyaydnayquipag, imand jatun, anchu, largo,
ruri y altu Sefior Jesucristopa cuyacuyninwan
llaquipdcuynin canganta. 19 Tsay alldpa jatun
cuyacuynintaga manam llapantaga ni imano
musyarnin regentsictsu, alldpa mas allish captin.
Tsayn0 cuyanacurnin cawacurga llapayquipis
Dios Yayapa poderninwanmi junta cayanqui.

20 Cananga cushicuypag alabashga
catsun, alldpa poder0so cayninwan mafiacur
yarpangantsicpitapis mas atsca rurag
Dios Yaya nogantsicraycu ruranganpita.
Tsayn0 caycaptinpis nogantsicga manam
yarpantsicllapistsu imand nogantsicch6é quiquin
Dios Yaya allicunata ruraycanganta. 21 Alldpa
cushicuywan alabayéatsun, criyicugcuna Dios
Yayaman mafiacuydnanpag goricdyanganchOwan
Sefior Jesucristoman firmi criyicugcunapis.
Imaypis ni imay mana ushacag poderdso
cayninwan imayyagpis alabashga catsun. Tsayno
cayculldtsun.

4

Serior Jesucristopa Espiritu Santonwan jucllay!l-
lano cawacungantsic

1 Tsayn0 canganpita Seflor Jesucristoraycu
canan présu gaycuraycarmi rugaycuyag,
cada junag allicunallata rurarnin quiquin
Dios Yaya acrangan runacunano, shumag
portacurnin cawacuyédnayquipag. 2 Umilde
paciencidso cuyapécurnin, llaquipdcur llapan

runamajiquicunawanpis cuyanacurnin shumag
cawacuyanqui. 3 Imaycandpis Espiritu Santopa
yanapacuyninwan llapayqui juc shongonolla
shumag cuyanacurnin cawacuyanqui. Tsayno
jucnin  jucninwanpis cawacur  shumag
alli pasacuyché cawayta imaypis tirayanqui.
4 Llapayquipis juc cuerpuwan juc shongollam
cayanqui. Tsaynollam jucllaylla Espiritu
Santopis. Quiquin Dios Yayam acramarnintsic
gayamashcantsic, janag patsa gloriancho
imayyagpis mana ushacag cawayta shuyaranapag.
> Tsaynollam juc Sefiorlla canpis y juc rasumpa
criyicuywan juc Sefior Jesucristopa shutinchd
juc japallan bautizmupis. 6 Juc japallanmi
llapan imaycapapis Taytan Dios Yayaga.
Payga alldpa poderdso cayninwanmi llapan
imaycata mandarnin rurar imaycachdwan llapan
pimaychOpis caycan.

7 Pero cada linutam podernintawan yachaynin
yanapacuyta garamarnintsic raquipamash-
cantsic,  Sefior Jesucristo munangannolla
servirnin cawacunapag. 8 Tsaymi Diospa
Palabrancho nirgan:

“Altu cielupa aywarmi, llapan gaycuraycag runa-
cunata apargan.

Tsay cielupitam llapan runacunata tucuyldya
yachaynincuna garashga.”*

9 Tsaypunga ¢imaninantan janag patsaman
“aywacushga” ninanga? Tsay ninanga, puntata
cay patsaman shamurnin mas gopinyag
yaycungantam musyatsimantsic. 10 Cay
patsaman shamurnin gopinyag yaycug Sefior

% 4:8 Sal 68:18.

Jesucristollam altu cielumanpis cuticushga,
Mandacuy Reynonwan llapan entéru munducho
junta cananpag. 11 Paymi poderninwan llapan
runacunata imayca yachaynincuna garashga,
waquincag apostolcunata, profétancuna y
Dios Yayapa Alli Willacugnincuna cayédnanpag.
TsaynoOllam waquincagtapis acrashga imayca
mitsicugné Alli Willacuyninta yachatsicurnin
llapan criyicugcunata cuidar rasumpa alli
yachatsicug cayéananpag. 12 Tsay llapan
cargocunataga quiquin Dios Yayam entregashga,
llapan criyicugcuna mas firmi criyicuyéananpag
yachatsirnincuna preparayananpag. Tsayno
firmi criyicugcunata preparayanganwanmi, Dios
Yayapa Alli Willacuyninta willacuyaptin, mas
atscag criyicugcunapis yashga cabal runano
mas yapacdyanga. 13 Tsaynd rasumpa firmi
criyicuynintsicwanmi Dios Yayapa japallan
Tsurinta rasumpa regeshun, juc shongonodlla
pagta imaypis cawacunapag. Tsayno Sefior
Jesucristo imand canganta regermi, alli tsaracug
runand criyicuynintsicchopis firmi tsaracurnin
mana juc jutsannag Sefior Jesucristonodlla shumag
cawacushun. 14 Tsayno firmi cawarga mananam
imayca pishi wamra yarpaynincunata saslla
cambiarnin alli yachayninpita raquicasquir,
imayca wayrawan lamar lagchicar wacpa caypa
apashgano llutan mana allicunata yachacurnin

cashuntsu. Mana alli runacuna llullatsicurnin
yachayllapa yachatsicurnin mana allicunaman

ishquitsiméinapag pushamashgapis, tsay mana
allicunapitaga mas jinchi tsarécurnin witicushun.
15 Tsaypa rantinga rasumpacagllata parlarnin alli

shongoyog cuyapécug carga, cada junag masmi
imaycandpis Seflor Jesucristo cawacungannolla
cawacushun. Payga llapan criyicugcunapa
imayca umancunand llapanpa mandacugninmi.
16 Tsaymi Seflor Jesucristopa cuyacuyninwan
imayca jucllaylland, cada junag mas firmi
tsaracur imaycachOpis jucnin jucninwanpis
yanapanacurnin shumag cawacushun. Tsaynoga
cawacuntsic Sefior Jesucristopa cuyacuyninwan
imaycajuc cuerputallapan ancucuna alli chachac
seglru tsaranganng, rasumpa cuyacuyyog carmi.

Serflor Jesucristowan cawacuyga imayca juc act-
sichd cawacugnomi

17 Tsaymi canan cayta encargayarniqui
Sefior Jesucristopa shutinchd obligayarniqui
niyag: Amana gamcuna cawayaytsu, Dios
Yayata mana regeg quiquincunapa mana
servig  yarpayllancunawan  munallancuna
ruragcunandga. 18 Tsay runacunataga mana ima
musyag caynincunawan chucru shongoncuna
caynincuna dominaptinmi, yarpaynincunawan
tantiyacuynincuna imayca tutapaychon6 captin,
Dios Yayapita alli cawacuy shamungantapis mana
musyarnin raquicashga cayciyan. 19 Tsaynomi
paycunaga mana ni imapita pengacur jucnin
jucninwan puricur, tucuyldya mana alli
viciucunapag ayrajarnin, tucuyldya melanaypag
mana allicunata ruracarnin caycdyan.

20 Pero gamcuna tsaynd cayangayquitaga
manam Seflor Jesucristota regernin chasquiyan-
gayquipitatsu yachacuyargayqui. 2! Payta wi-
yarnin rasumpacagta chasquirnin yachacushga

caycarga, gamcunapis quiquin Sefior Jesucristo
jutsannag allicunallata rurar cawangannomi
shumag cawayashcanqui. 22 Tsaymi gamcuna
unaycag costumbriquicunatawan llapan mana
alli rurayniquicunata déjayay imayca juc llatapata
llushticugno. Tsay unaycag cawayniquicunaga
shongoyquicunachd mana allicunata yarparnin
munapatsiyashurniquim, imaycawan llullatsirnin
engariar jutsacunata ruraycdtsiyashunqui.
23Tsaymicananga yarpayniquicunawan imatapis
allicunallatan rurarnin, imayca mushogno
limpiu shongoyog car, 24 mushog llatapata
shucucugndé shumag limpiu mana jutsannag
cawacuyay. Dios Yayaga quiquinn0 mana juc
jutsannag cawacuyanayquipagmi quiquinricuglla
camaydashushcanqui.

25 Tsaymi cananga tucuyldya llullacuycunata
déjasquir, llapan runamajiquicunawan
rasumpacagcunallata parlapénacuyanqui.
Llapant31c crlylcugcunaga Sefior Jesucristoman
criyicungantsicraycum juc cuerpunollana
cawacuycantsic.®

26 Si gamcuna rabiarnin pifiashga carpis, ama
jutsataga rurayanquitsu. Tsaynoélla rabiarninpis
ama goyatga pifiashga cayanquitsu.® 27 Tsayno ra-
biarnin pifiashga carga, shongoyquicunaman Su-
pay yaycamunanta ama déjanquitsu ni gustuta goy-
anquitsu.

28 Si pipis suwacurlla cawacugga, tsay
suwacunganta déjasquir quiquinpa maquinwan
shumag arucurnin cawacutsun. Tsayno

% 4:25 Zac8:16. ¥ 4:26 Sal4:4.

shumag  quiquinpa  callpanwan  arucur
taringanwan, wanagcag runamajincunatapis
yanapaycunanpag.

29 Ama mana alli palabrayquicunawanga
ni pitapis parlapdyanquitsu. Tsaypa rantinga
alli  palabrayquicunallawan  parlapéyanqui,
wiyayashugniqui ~ runacunapis  gamcunapita
yachacur mas animacuyéananpag. Tsayno shumag
yachacuyaptin, llapan runamajiquicunawanpis
cadajunag mas firmi criyicur cawacuydnayquipag.
30 Ama Dios Yayapa Espiritu Santonta pifiatsirnin

onfendiyaytsu, cay mundu ushacangan
junagchd tsay Espiritu Santowan imayca
séllushgan0 cayangayquipita salvacarnin

cawaydmunayquipag caycaptinga. 31 Cananga
déjay llapan pifiaycacharnin rabiayta, pifiashga
gayaycachar  calumnidcur  manacagcunata
tumpacurnin mana alli yarpaycunata. 32 Tsaypa
rantinga alli yarpayyog llaquipacug umilde
cawacuyay, llapayqui jucnin jucninwan shumag
cuyanacurnin yanapanacur. Tsaynolla llapayqui
jucnin jucninwanpis perdonanacur cawacuyay,
quiquin Dios Yaya llapan jutsayquicunata Sefior
Jesucristowan perdonayéashungayquin6lla.

S

Dios Yayapa wamrancuna imand cawayangan

1 Tsaynd caycaptinga quiquin Dios Yayapa
cuyay wamrancuna car, Pay cangannolla
cawacuyta tirayay. 2 Shumag cuyanacurnin
llaquipénacur cawacuyay Sefior Jesucristo cuya-
mangantsicnolla. Payga alldpa cuyamarnintsicmi
imayca mallwa Uishan® nogantsicraycu wafiurgan.

Tsaynd wafiurmi imayca juc alldpa mushcug
garayno Dios Yayapag cargan.

3 Pero Dios Yayapa jutsannag wamrancunana
caycarga, ni parlayanquillapistsu lluta jucnin
jucninwan puricuydnayquipagwan mana alli
ruraycunapag.  Tsaynolla ama codiciacurnin
ni lmapagpls ayrajdyanquitsu ni yarpayanqultsu
mana servig mana alli ruraycunamanpis.
4 Pengacuypag mana alli burlacunatawan
lluta parlaycunata ama parlayanquitsu. Cay
llapan mana allicunaga mana servirmi ni
imapagpis valentsu. Tsayné cayangayquipa
rantinga Dios Yayata imaypis agradec1cuyanqu1
5 Cayta rasumpa musyayay: Si pipis jucnin
jucninwan llutan mana allicunata ruracar
puricurnin, imaycapag ayrajar lluta mana
alli jutsacunata rurarga, imayca cay patsacho
dioscunata adoragnOmi canga. Tsaymi paycunaga
Sefior Jesucristopawan Dios Yayapa Mandacuy
Reynoncunamanga ni imaypis yaycuyangatsu.
6 Ama ni pipis mana alli palabrancunawan
llullatsiyashuytsu. Tsaynd mana allicunata
rurarnin parlayanganpitam quiquin Dios Yaya
rabiayninwan, llapan mana casucugcunaman
allipa mantsacaypag castiguta cachamunga.
7 Tsaymi tsay mana alli ruragcunapa
ruraynincunatawan  parlaynincunataga  ni
ichicllatapis chasquiyanquitsu.

8 Gamcunam unayga imayca tutapaychoéno
jutsa rurayllachd cayargayqui. Pero cananga
Sefior Jesucristowan jucllayllan0 cawacurmi
imayca atsicyaychon6 cawacuycdyanqui. Tsaymi
gamcunaga imayca juc shumag actsind allicu-

nallata rurarnin cawacuyay. 9 Tsay cushicuypag
actsigam llaquipdnacurnin yanapanacur, mana
juc jananpdnacur rasumpacagllachd allillata
rurarnin shumag cawacuy. 10 Imaycano0pis
Sefior Jesucristopita yachacurnin, cada junag
Pay munangannd cushitsirnin cawacuyay.
11 Ama gamcunaga mana servig mana
allicunata pacarnin jutsata rurayllacho imayca
tutapaychonaga cawacuyanquitsu. Tsay mana alli
jutsacunataga imayca actsiman jorgogno llapanta
musyacatsiyanqui. 12 Tsay jutsa ruragcuna
pacayllapa  rurayangancunaga, cuentacur
parlanallapagpis alldapa pengacuypag mana
allim. 13 Pero llapan imaycapis musyacarnin
actsimanng yargosquiptinga, jancatmiactsichono
llapan regecar musyacasquin. 14 Tsay actsiga
allapa tutapaychono caycagcunatapis, atsicyarmi
jancat regecatsin. Tsaymi Diospa Palabran
gellgashgacho nirgan:
“iRicchacuy au pufiucashga;
sas shariy wafiushgacunapita,
Sefior Jesucristom imayca actsind act-
sipashunqui!”#

15 Tsaymi shumag cuidacuyay imané
cawacuyangayquitapis. =~ Ama upa mana ni
ima musyagcunandga cayanquitsu, sindga
imaycata musyarnin alli yachagcunan6 shumag
cawacuyanqui. 16 Llapan imaycapis allicagtaga
cada junag mas shumag yachacurnin cuidacur
cawacuyay, cay junagcunaga alldpa mana
allim. 17 Tsaymi gamcuna ama mana ni

% 5:14 Is 26:19; 5:25; 60:1; Mal 4:2.

ima musyag upandga cayanquitsu, mas bien
shumag entendir tantiyayay Sefior Jesucristo
imata ruranapag munanganta. 18 Ama vinota
upyarnin machdyanquitsu, tsay machayga mana
allimanmi apaydshunqui. Tsaypa rantinga
Espiritu Santopa poderninwan mas alli valoryog
junta cawacuyanqui. 19 Gamcunaga jucnin

jucninwanpis shumag animatsinacuyay
salmocunawan, imnucunawan y Dios Yayata
alabana cantucunata cantarnin. Tsaynolla

llapan shongoyquicunawan cantarnin Sefior
Jesucristota alabayay, 20 llapan imaycapa Taytan
Dios Yayata imaypis agradécicurnin, Sefiornintsic
Jesucristopa shutincho.

Seflor Jesucristoman criyicugcuna wajincu-
nacho imand tdcuydnanpag

21 Rasumpa Sefior Jesucristota cuyarga, jucnin
jucninwan llapan imaycachopis cdsunacurnin
shumag yanapanacur cawacuyay. 22 Warmicuna
ollgoyquicunata shumag cdsurnin cawacuyanqui,
Sefior Jesucristota casuyangayquinOlla. 23 Sefior
Jesucristo llapan criyicugcunapa uman cuenta
cangannomi, ollgopis warminpa uman cuenta.
Tsaymi Sefior Jesucristoga llapan criyicugcunata
salvashga, Paypa rasumpa cuerpunno cayaptin.
24 Tsaynopam llapan criyicugcuna Sefior
Jesucristopa mand&ddunta cdsur cayanganndlla,
warmicunapis ollgoncuna mandayanganta
imaycach0pis shumag casurnin cawacuyénan.

25  Qllgocuna  warmiquicunata  shumag
cuyayanqui, Seflor Jesucristo llapan criyicug
runacunata alldpa cuyarnin salvananpag

wafiungann6lla. 26 Caycunatam rurargan, Diospa
Palabranta criyicurnin llapan criyicugcunapis
mana jutsannag limpiu shongo imayca chuya
yacuwan mayllashgané caydnanpag. 27 Tsaynoga
rurargan mana juc jutsannagta mana juc
tagrashga ni yagatsirnin shictushga ni pipis
mana acusashgata Dios Yayapa puntanman
quiquin chipacyagtanOrag chdtsimanapag.
28 Tsaynollam llapan ollgocunapis warmincunata
shumag cuyaydnan, imayca quiquincunapa
cuerpuncunata cuyayangannolla. Tsayno
warmincunata rasumpa cuyarga, quiquincunapa
cuerpuncunatapis cuyarmi cuidaycdyan. 29 Pero
manam ni pipis quiquinpa cuerpuntaga
chiquintsu, mas bienmi shumag cuidarnin
alli alimentan. Tsaynollam Sefior Jesucristopis
llapan criyicugcunata, 30 cuidamantsic quiquinpa

cuerpunnd cangantsicpita. 31 “Tsaymi
ollgoga taytanta 'y mamanta  déjasquir,
warminwan churacarnin juntawacénan.

Tsayn0 juntawacasquirga manam ishcagnatsu
cayan, sin0ga ishcanpis juc cuerpundllanam
cayan.” 32 Caymi rasumpa pacaragno
alldpa jatun yachatsicuyninga. @ Pero nogaga
willayag,  Sefior Jesucristopagwan llapan
criyicugcunapag canganta. 33Tsaymi gamcunapis
warmiquicunata shumag cuyayay, quiquiquicu-
napa cuerpuyquicunata cuyayangayquinolla.
Tsaynolla warmicunapis ollgoyquicunata
cuyarnin shumag respétuyquicunawan casuyanqui.

% 5:31 Gn 2:24.

6

Taytancunawan  wamrancunapis shumag
cawacuydnanpag

I'Wamracuna, Dios Yayata cuyayangayquiraycu
taytayquicunatawan mamayquicunata shumag
casurnin respetayanqui. Tsaynd respetacurnin
casucur cawaydnayquitam Dios Yayaga munan.
2 Tsaymi puntacag mandamientuch0pis nirgan:
“Taytayquitawan mamayquita shumag césurnin
respetanqui” nir. Tsay mandamientuwanmi
Dios Yaya dnimashcantsic: 3 “Taytayquitawan ma-
mayquita cdsurnin respetaptiquiga, Dios Yayapita
llapan bendiciunninta chasquirnin, cushishga alli
pdsacur mas atsca wata cay patsach0 cawacuna-
pag.”ﬁ

4 Gamcunapis taytacuna, ama wamrayqui-
cunata alldpa &jarnin pifatsiyanquitsu.  Tsaypa
rantinga  shumag  pléturlla  yachatsirnin
geshpitsiyanqui, Sefior Jesucristoman criyicurnin
Dios Yaya munangann0 cawacuyéananpag.

Servicugcunawan  patronnincuna  imano
cawacuydnanpag cangan

5> Servicugcuna cay patsachd patronniqui-
cunata shumag cédsurnin wiyacur, llapan
volunténiquicunawan  serviyay. Rasumpa
mantsacuyniquicunawan respetarnin, imayca
Sefior Jesucristota servirnin césuyangayquinolla.
6 Patronniquicuna ricdydshuptiqui alli cayta
munarllaga ama ni imatapis rurayanquitsu.
Mas bien llapan shongoyquicunawan y
volunténiquicunawan Sefior Jesucristota

% 6:3 Ex20:12; Dt 5:16.

servignd, quiquin Dios Yaya munanganno
patronniquicunata casuyanqui. 7 Llapan
aruyangayquitapis shumag mana gelanar
rurayanqui, Sefior Jesucristota servignolla
ama runa aldbaydshunayquillapagga. 8 Tsaymi
gamcuna musyayanqui, llapan servicug o
mana servicugcunatapis allillata ruranganpita,
Sefior Jesucristo llapan bendiciunninta imayca
premiutano garananpagcag canganta.

9 Tsaynolla gamcunapis patroncuna, servishug-
niquicunata respetarnin ama amenasar
pifiatsiyanquitsu. Yarpdyay gamcunapapis
paycunapanodllam  cieluchd  Dios  Yayapa
patronniquicuna caycan. Tsaymi Dios Yayaga
patron o servicug captinpis, llapanta mana juc
jananpa iwallla ricanga.

Sefior Jesucristoman criyicugcunapa armamen-
tuncuna

10 Waugecuna y panicuna, cananga llapayqui
jinchi tsardcurnin cawacuyay Sefior Jesucristo
poderdso callpanwan imaypis yanapayashuptiqui.
11 Gamcunaga Dios Yaya llapan armamentuncuna
garaydshungayquita churacurcurnin, tucuyldya
yachayllapa llullatsicur jutsata ruratsicug
Supayta vencernin defendicuyanqui.
12 Nogantsicga manam cuerpuyog ni tulluyog
runacunawantsu lichaycantsic,  sindga cay
patsacho mandacur  jutsata ruratsicug
supaycunawanmi. Paycunam cay munducho
mandacurnin poderyog car, llapan jutsacunata
ruratsicurnin imayca mantsaypag tutapaychono
caycdyan. 13 Tsaymi gamcunaga Dios Yaya

llapan armamentuyquicuna garayashungayquita
churacurcurnin imayca peligrupita salvacur
defendicuyanqui, Supay tentayashuptiqui. Tsayno
llapan  armayquicuna  garayashungayquiwan
mana alli engafiacuy junagcunachopis, alli
prevenicushga llapan  voluntdniquicunawan
firmi tsaracuyanqui. 14 Tsayno firmi tsaracuga
imaypis llapan rasumpacagcunawan imayca alli
chachac tsegllan watashga runand cayanqui.
Tsaynolla llapan allicagcunallawan tsapécur
defendicuyanqui, imayca juc  soldddupa
shongonta fierropita chiléquin tsapangannd.
15 Imaypis  siempri  prevenicushgallana
cayanqui, imayca juc soldadu alli sapatuta
shucucunganno, Dios Yayapa alli pdsacuypag
Willacuyninta willacug aywayédnayquipag. 16 Pero
llapan imaycapitapis masga, Dios Yayaman
rasumpa firmi criyicuyanqui. Tsaynod firmi
criyicurmi  gamcunaman Supaypa fléchan
nina tsaritsishgand shamuptinpis, imayca
juc escidowan tsapdcugn0 manarag chamugta
wafiutsirnin defendicuyanqui. 17 Sefior Jesucristo
salvayashungayquita yarpardyangayquim, imayca
cascuyquicunano canga. Tsaynolla Espiritu Santo
garayadshungayquita Diospa Palabranta imayca
espadatan0 imaypis catsiyanqui, Supaytapis
venceyanayquipag.

18 Mana juc gongaypa Espiritu Santopa
poderninwan Dios Yayaman mafiacurnin

rugacuyanqui. Imaypis wiyag wiyaglla
jutsannagno llapan criyicugcunapagpis
Dios Yayaman mafiacuyanqui. 19 Tsaynolla

nogapagpis mafiacuyay, runacunapa puntancho

mana ni imapita mantsacurnin Diospa
Palabranta willacur, Dios Yaya salvaménapag
pacaraycagno Alli Willacuyninta willamanganta

llapan callpdwan yachatsicunépag. 20 Dios
Yayam cachamashga alli  willacugtano
Paypag willacunépag. Tsaynd willacurnin

yachatsicungépitam, cananga présu gaycurayca.
Tsaymi Dios Yayaman mafacuyay, Palabranta
mana niimapita mantsacurnin willacunépag.

Apostol Pablopa saludacuyninwan cartanpa
ushanan

21 Alldpa cuyay waugentsic Tiquicom, Dios
Yayapa obranta mana juc ajayarnin yachatsicur
yanapamashga. Paymi willaydshunqui noga
iman0 caycangdtawan Iimata ruraycangatapis.
22 Tsaymi canan gamcunaman payta
cachaycdmi imata ruraycdyangdtawan imano
caycdyangdta willayashuptiqui, gamcunapis mas
animacuydnayquipag.

23 Taytantsic Dios Yayawan Sefior Jesucristo alli
pdsacuynincunatawan cuyacur llaquipacug bendici-
unninwan mas criyicuynincuna llapan criyicug-
cunaman churaycayallimutsun. 24 Tsaynolla Dios
Yaya cushishga yanapacuy bendiciunninta chu-
raycamutsun, Seflor Jesucristota juc alldpa jatun
mana ushacag ni cambiag cuyacug llapan criy-
icugcunaman. Tsayno caycullatsun

